
var málfærslumanni áfrýjanda þá með samþykki gagnað-
ila veittur frestur til málsiitlistunar til 14. þ. m. En 
þann dag mætti enginn af hendi áfrýjanda, en Eggert 
Claessen yfirréttarmálaflutningsmaður mætti af hendi 
hinna stefndu og krafðist að þeim væru dæmdar bætur 
fyrir árangurslausa komu umboðsmanns þeirra í réttinn. 
Þessa kröfu ber samkvæmt N. L. 1—4—34 að taka til 
greina og dæma áfrýjanda til að greiða stefndu 8 kr. í 
ómakslaun. 

Þ v i d æ m i s t r é t t v e r a : 

Afrýjandi Pétur Jónsson greiði stefndu Sæmundi 
Halldórssyni og Jóhannesi V. H. Sveinssyni 8 krón-
ur innan 8 vikna frá lögbirtingu dóms þessa að 
viðlagðri lagaaðför. 

Mánudaginn 4. dag septembermán. 

Nr. 30/1911: Valdstjórnin 

Emil Strand, Matthíasi Matthías-
syni og Hreggviði Þorsteinssyni. 

D ó m u r : 
Mál þetta hefir verið höfðað af hálfu valdstjórnar-

innar gegn Emil Strand, Matthíasi Matthíassyni kaup-
manni og Hreggviði Þorsteinssyni verzlunarmanni, öllum 

í Reykjavik, fyrir áfengisveitingar, en með lögregluréttar-
dómi Reykjavíkur, uppkveðnum 19. apríl þ. á., hafa hinir 
ákærðu verið sýknaðir af kærum valdstjórnarinnar og 
ákveðið að málskostnaður skuli greiddur úr landssjóði. 
Þessum dómi hefir af hálfu hins opinbera verið áfrýjað 
til landsyfirdómsins. 

Tildrög máls þessa eru þau, að í september 1910 
stofnaði kærði, Emil Strand, ásamt nokkrum mönnum 
öðrum félag hér í bænum, er nefnist »Borg3raklúbbúr-
inn i Reykjavikc. Gerðist ákærði, Strand, formaður fé-
lagsins, en meðkærðu Matthias Matthíasson og Hreggvið-
ur Þorsteinsson voru síðar kosnir í stjórn með honum. 
Það er sannað í máli þessu, með eigin játningu ákærðu, 
og öðrum gögnum, að ákærði Strand hefir í herbergjum 
félagsins haft um hönd, að því er ráða má í allstórum 
stíl, veitingar áfengra drykkja og aðrar veitingar, án þess 
að hafa leyfi yfirvaldanna til að veita áfengi. 

En því er haldið fram, að þessar áfengisveitingar 
hafi að eins farið frsm innan vébanda Borgaraklúbbsins 
og í félagsins þágu, og einungis miðlimum félagsins hafi 
veríð seldir áfengir drykkir. Akærði, Emil Strand, var 
framkvæmdarstjóri félagsins, hann hefir annast innkaup á 
öllum vörum til veitinga, hann greiðir allan kostnað við 
þær, við hiisaleigu og mannahald, en fyrir það fær hann 
gjöld þau, er greiðast til félagsins, inngöngueyri, árgjöld 
og ágóðann af veitingunum, og ber hann samkvæmt lög-
um félagsins ábyrgð á öllum peningamálefnum klubbsins, 
þannig að verði halli á klúbbhaldinu ber hann (Strand) 
hallann, en meðstjórnendur og félagar svara að eins til 
árgjaldsins og inntökueyrisins, en ekki virðist hafa verið 
gert rað fyrir neinum tekjuafgangi. Kaup Strands er 

óákveðið, en kærði hefir skýrt frá, að kaup hans hafi átt 
að ákveðast, er reikningur félagsins verði gerður upp, 
sem sé ákveðið að gjört verði i. ágúst þ. á. Svo hefir 
hann og skýrt frá, að verð á öllum veitingum hafi verið 
ákveðið af stjórninni fyrirfram einu sinni fyrir alt, og 
hafi það verð verið samþykt af félagsmönnum. 

Samkvæmt hinum prentuðu lögum félags þessa var 
tilgangurinn með stofnun þess sa, að gefa félagsmönnum 
kost á að koma saman til skemtana við spil, tafl o. s. 
frv. og til fræðslu, einkum dagblaðalesturs. Félagið átti 
að halda samkomusal og skyldi salurinn vera opinn fyrir 
félagsmenn alla dága á þeim tímum, sem félagsstjórnin 
ákvæði. Eftir því sem ráða má af þvi, sem fram er 
komið í málinu, virðist stjórn Klúbbsins upphaflegn hafa 
ráðið þvi, hverjum veitt skyldi inntaka í félagið, en á 
fundi 26. desbr. f. á. var gjörð sú ályktun, að til inntöku 
í félagið þurfti samþykki meiri hluta félagsmanna, sem 
mættir væru í Klúbbnum, þegar stjórnin héldi fundi, en 
engu að síður virðist stjórnin eftir sem áður hafa ráðið 
mestu um inntöku nýrra félagsmanna. Auk þess er eftir 
lögunum hverjum félagsmanni heimilt að hafa einn utan-
félagsmann með sér í samkomusal félagsins. 

Með því að kaup kærða, Strands, hefir verið óákveð-
ið, og með því að svo hefir verið ákveðið, að ef halli 
yrði á rekstri klúbbsins, þá ætti hann að bera hallann, 
þá verður að líta svo á, að umræddar áfengisveitingar, 
þótt þær gangi undir nafni félagsins, í rauninni séu rekn-
ar af kærða, Strand, og til hagsmuna fyrir hann. Kærði, 
Strand, hefir ennfremur að mestu leyti eða öllu verið 
einráður um inntöku manna í félagið, að minsta kosti til 
bráðabirgða, og þannig tekið hjá sjálfum sér leyfið lil að 

selja áfengi hverjum sem hann vildi, og veitingar þær, 
er þannig fóru fram, gátu ekki helgast af félagsskapnum. 
Hefir þvi ákærði gjört sig sekan um ólöglega veitingu 
áfengra drykkja, og þykir rétt að hann sæti fyrir sekt til 
bæjarsjóðs Reykjavíkur, sem samkvæmt 15. gr. laga II . 
nóv. 1899 um verzlun og veitingar áfengra drykkja 
ákveðst 100 krónur. 

Aftur á móti virðist eftir þessari niðurstöðu eiga að 
sýkna kærðu Matthías Matthíasson og Hreggvið Þor-
steinsson með því að þeir ekki geta talist hafa gerst sjálfír 
sekir um ólöglegar veitingar, en það virðist ekki komast 
undir hegningarákvæði nefndra laga, þótt þeir gætu talist 
hafa verið með i verki um veitingarnar að yfirvarpi. 

Um málskostnað virðist rétt, að kærði Emil Strand 
borgi kostnað við mál þetta fyrir undirdómi og yfirrétti, 
þar með talin málflutningslaun sækjanda og verjanda fyrir 
yfirdómi, er ákveðst 12 kr. til hvors þeirra. 

Rekstur málsins í héraði hefir verið vítalaus og mál-
færslan fyrir yfirdómi lögmæt. 

Þ v í d æ m i s t r é t t v e r a : 

Kærðu, Matthías Matthíasson og Hreggviður Þor-
steinsson eiga að vera sýknir af kærum valdstjórnar-
innar í þessu máli. 

Ákærði, Emil Strand, greiði roo króna sekt 1 
bæjarsjóð Reykjavíkur. Svo greiði hann allan kostn-
að við mál þetta fyrir undirrétti og yfirdómi, þar 
með talin málflutningslaun til sækjanda og verjanda 

við yfirdóminn, yfirréttarmálaflutningsmannanna Odds 
Gíslasonar og Eggerts Claessens, 12 krónur til hvors 
þeirra. 

Dómi þessum skal fullnægja innan 8 vikna frá 
lögbirtingu hans að viðlagðri aðför að lögum. 

Nr. 33/1911: Valdstjórnin 
gegn 

Anders Peter Bendtsen, Karli Lár-
ussyni og Guðmundi Sigurðssyni. 

D ó m u r : 

Mál þetta hefir verið höfðað af hálfu valdstjórnar-
innar gegn Anders Peter Bendtsen, Karli Lárussyni 
kaupmanni og Guðmundi Sigurðssyni klæðskera, öllum i 
Reykjavík, fyrir áfengisveitingar, en með lögregluréttar-
dómi Reykjavíkur, uppkveðnum 29. maí þ. á., hafa hinir 
kærðu Karl Lárusson og Guðmundur Sigurðsson verið 
sýknaðir af kærum valdstjórnarinnar, en kærði Anders 
Peter Bendtsen var dæmdur í 250 kr. sekt til bæjarsjóðs 
Reykjavikur fyrir ólöglegar veitingar áfengra drykkja svo 
og til að greiða allan kostnað sakarinnar. 

Þessum dómi hefir af hálfu valdstjórnarinnar verið 
skotið til landsyfirdómsins. 

Það er sannað í máli þessu með eigin játningu 
kærðu og öðrum gögnum, að kærði, Anders Peter Bendt-
sen hefir i húsum sínum haft um hönd, að því er ráða 


